
«Էլեկտրաէներգետիկայի բնագավառում Անկախ Պետությունների Համագործակցության  միջպետական հարաբերությունների համակարգման մասին 1992թ. փետրվարի 14-ի համաձայնագրում» փոփոխություններ կատարելու մասին

	Էլեկտրաէներգետիկայի բնագավառում Անկախ Պետությունների Համագործակցության միջպետական հարաբերությունների համակարգման մասին 1992թ. փետրվարի 14-ի համաձայնագրի մասնակից պետությունների կառավարությունները, այսուհետ՝ Կողմեր
	համաձայնեցին ներքոհիշյալի մասին`

	1. Էլեկտրաէներգետիկայի բնագավառում Անկախ Պետությունների Համագործակցության միջպետական հարաբերությունների համակարգման մասին 1992թ. փետրվարի 14-ի համաձայնագրում (Էլեկտրաէներգիայի բնագավառում Անկախ Պետությունների Համագործակցության միջպետական հարաբերությունների համակարգման մասին 1992թ. փետրվարի 14-ի համաձայնագրում փոփոխություններ և լրացումներ կատարելու մասին 2007թ. նոյեմբերի 22-ի Արձանագրության մեջ համապատասխան փոփոխությունների հետ) /այսուհետ` Համաձայնագիր/ կատարել հետևյալ փոփոխությունները և լրացումները.
	1.1. 1-ին հոդվածում կատարել հետևյալ փոփոխությունները.
	1.1.1. Առաջին պարբերությունում «ԱՊՀ միջպետական մարմին» բառերը փոխարինել «ԱՊՀ ճյուղային համագործակցության մարմին» բառերով:
	1.1.2. Երկրորդ պարբերությունը շարադրել հետևյալ խմբագրությամբ.
«Էլեկտրաէներգետիկական Խորհրդի կազմում ընդգրկվում են սույն Համաձայնագրի մասնակից պետությունների գործադիր իշխանության համապատասխան մարմինների և ազգային էլեկտրաէներգետիկական ընկերությունների ղեկավարները, որոնց պետության կողմից տրամադրվում են համապատասխան լիազորություններ»:
	1.1.3. 1-ին հոդվածում ավելացնել չորրորդ պարբերություն.
«Էլեկտրաէներգետիկական Խորհուրդը իր գործունեությունն իրականացնում է սույն Համաձայանգրի և ԱՊՀ մասնակից պետությունների Էլեկտրաէներգետիկական Խորհրդի մասին Դրույթների հիման վրա համաձայն սույն Համաձայնագրի Հավելված 1-ի»:
 1.2. 2-րդ հոդվածում կատարել հետևյալ փոփոխությունները.
1.2.1 Հոդվածի վերնագիրը շարադրել հետևյալ խմբագրությամբ.
«էլեկտրաէներգետիկական Խորհրդի հիմնական գործառույթները»:
1.2.2. Շարադրել 2.2 կետը հետևյալ խմբագրությամբ.
«Աջակցության ցուցաբերում սույն Համաձայնագրի մասնակից պետություններին էլեկտրաէներգետիկական ընդհանուր շուկայի ստեղծման ընթացքում»:
1.2.3. Շարադրել 2.7 կետը հետևյալ խմբագրությամբ.
«էլեկտրաէներգիայի միջպետական մատակարարման բնագավառում սակագնային քաղաքականության իրականացման  նպատակով խորհրդատվության տրամադրում»:
1.2.4. Կետ 2.13-ում «ոչ ավանդական» բառը փոխարինել «վերականգնվող» բառով:
1.2.5. Կետ 2.16-ում «համաշխարհային և եվրոպական էներգետիկ համայնքների շրջանակներում» արտահայտությունը փոխարինել «էներգետիկ համայնքների շրջանակներում» բառով:
1.2.6. Ավելացնել կետեր հետևյալ բովանդակությամբ.
«2.17. Իրենց իրավասությունների շրջանակներում պետությունների ղեկավարների Խորհրդի, կառավարությունների ղեկավարների Խորհրդի, արտաքին գործերի նախարարների Խորհրդի և ԱՊՀ Տնտեսական խորհրդի կողմից ընդունված որոշումների կազմակերպում և համակարգում:
2.18. Աջակցության ցուցաբերում սույն Համաձայնագրի մասնակից պետություններին՝ գործող էլեկտրաէներգետիկական օբյեկտների արդիականացման և նոր կառուցվող ծրագրերի իրականացման նպատակով ներդրումների ներգրավման գործընթացին»:
1.3. 4-րդ հոդվածում ավելացնել չորրորդ պարբերություն.
«Էլեկտրաէներգետիկական Խորհուրդը իր գործունեությամբ հաշվետու է ԱՊՀ կառավարությունների ղեկավարների Խորհրդին»:
1.4. Հոդված 5-ում կատարել հետևյալ փոփոխությունները.
1.4.1. Առաջին պարբերությունում ավելացնել հետևյալ նախադասությունը.
«Գործադիր կոմիտեն իրականացնում է իր գործունեությունը ԱՊՀ Էլեկտրաէներգետիկ Խորհրդի Գործադիր կոմիտեի մասին դրույթի հիման վրա, համաձայն սույն Համաձայնագրի Հավելված 2-ի»:
1.4.2. Պարբերություն 5-ում «և ձևը» բառերը փոխարինել «ծախսերը և համակարգը» բառերով:
1.5. Հոդված 6-ում «էլեկտրաէներգետիկական միավորումներ (ընկերություններ)» բառերը փոխարինել «էլեկտրաէներգետիկական ընկերություններ» բառերով:
1.6. Հոդված 7-ը հանել:
1.7. Հոդված 9-ի երկրորդ պարբերությունը շարադրել հետևյալ խմբագրությամբ.
«Սույն Համաձայնագրում Կողմերի փոխադարձ համաձայնությամբ կարող են կատարվել փոփոխություններ, որոնք համաձայնագրի անբաժանելի մասն են հանդիսանում և ձևակերպվում են համապատասխան արձանագրությամբ»:
Սույն Արձանագրությունն ուժի մեջ է մտնում Կողմերի կողմից դրա ուժի մեջ մտնելու համար անհրաժեշտ ներպետական ընթացակարգերի կատարման մասին վերջին ծանուցումն ավանդապահի կողմից ստանալու օրվանից:
Կատարված է  քաղաք ..............մեկ բնօրինակով` ռուսերեն: Բնօրինակը պահվում է Անկախ պետությունների համագործակցության Գործադիր կոմիտեում, որը սույն Արձանագրությունը ստորագրած յուրաքանչյուր պետությանը կուղարկի դրա հաստատված պատճենը:

Ադրբեջանի Հանրապետության 				Ռուսաստանի Դաշնության
կառավարության կողմից					կառավարության կողմից

Հայաստանի Հանրապետության				Տաջիկստանի կառավարության կողմից					կառավարության կողմից

Բելառուսի Հանրապետության					Թուրքմենստանի
կառավարության կողմից					կառավարության կողմից

Ղազախստանի Հանրապետության				Ուզբեկստանի Հանրապետության
կառավարության կողմից					կառավարության կողմից

Ղրղզստանի Հանրապետության				Ուկրաինայի
կառավարության կողմից					կառավարության կողմից

Մոլդովայի Հանրապետության				
կառավարության կողմից
